
				এই পাতাটির মুদ্রণ সংশোধন করা প্রয়োজন। 
রথীন্দ্রনাথ ঠাকুর -লিখিত
>. હૈં
বুধবার
শ্ৰীচরণেষু,
মা, তোমার চিঠি কাল পেলুম। নিতুদাদার কাছে প্রায়ই যাই । বোলপুর থেকে তেল, কদমা, খেলনা কিনে এনেছি। ওল পেলুম না। আজ সার্কাস দেখতে যাব। কাল বিসর্জন হবে। কাল দেখতে যাব বলে আজ সেটা পড়ে রাখলুম। শুক্রবারে সব জিনিষ কিনতে যাব । শনিবারে বিবিদিদির জন্মদিন । বেলা যদি কিছু দেয় ও শীঘ্ৰ পাঠিয়ে দিক্ । নাদার কাল রাত্তিরে ঘাম হয়ে জর ছেড়ে গিয়েছিল । আজ সকালে ১০০ । অন্যদিন ১০১ হয় । প্রতাপবাবুই দেখছেন। আজ সুহৃৎকে দিয়ে examine করবার কথা ছিল । তিনি এখন আসেননি। সাহেব কাল যাবে । সুশী বোঠান চিঠি লেখেননা কেন ? তার উকুন হয়েছে বলে বোধ হয়
খুব ব্যস্ত থাকেন তাই লেখা হয় না। আমরা সব ভাল। তোমরা কেমন আছ লিখ ? ইতি
রথী

